
daesu tacuwacuwa idaw waca, salabun isu tu misu makatebingay
cinidaan hakya, tatenga’ matineng haw kisu cinidaan. malecad tu likat nu
cilal ku daesu, u balucu’ isu anu i sulsuldaan nu kasienawan ku balucu’ isu
malecad tu palaludan kadihku. daesu malecad tu tingalaway a nanum nu
cilis mapalid, ngay mahida tu ku balucu’ isu katamelac tahedauc.

daesu u lidung i katanangtangan, daesu u lidung i kaudadan, daesu u
ngidu i kasienawan, daesu pakay laed nu kenukenutan tahekalay a cilal.
daesu i tebanay nu kasienawan akuti’ay a ucya, sadawmi’ay a bihid ni ina.

daesu satalakaway aniwiw, malecad tu musuemay tu sicedamay a
lipahak tu namuh nu balucu’ a lusa’, sapakawlah tu udip. daesu u sapaluma i
palaludan, u salangec i sadingsing, sapawsa tu matumesay sakaudip, daesu
malecad tu taydung, sanisani pabulas tu sapaluma, matumes bahelan ku
tapuku, daesu u apekay u awni’ay a likat nu lamal, pakadiheku tu udip nu
mita atu liwliw, daesu u palespesan i palaludan, mibasbas tu maudipay,
pakasaepi’ tu balucu’ nu tademaw. daesu u tingalaway a nanum 1 takid,

musasa’ tu ngaluh ita, daesu malecad tu salikatay a bunac, pacilu’ 1 titaan tu

labi.

daesu

daesu sa u kalucabay, sanisani sa sidait tisuwanan, muwagic kisu sa,
misipu tu lusa isu, anu masacacay kisu sa, u balucu’
nida pacabayay tisuwanan. anu mademec kisu sa, u pakay balucu’ i tisuwan.

siduma anu kacilalan, anu kabaliyan anu kaudadan, anu kaelacan nu
kitakit, anu u tuutuud. matineng kaku, i tini tu ku daesu i ayaw
aku, acaay piliyas.

anu macakat sa u daesu tu, anu mademec u daesu tu,
u kalacilcilminan ku sicedam, payawan anu yaayaan kasitalul tu pasubana’
tisuwan: mana katalaw mademec, sakasaan u sadakadakayan mutukuh tu
nitudu’an aku talaayaw. anu mademec mulekal aca kaku, pacilu’ takuwan,
mukilim tu daesu nu maku. u daesu sa, sawsawni i capi i titaan. u daesu sa,
caykaw heci nu udip. mahiza bahal matepa i u nikayzaan nu udip. haymaw
han mikilim i kasatedep nu udip nu mita, alaw hani matepa isu ku daesu i

sasa nu kuku’ isu, i pabaw nu lima isu.

